
туляцыі перад беларускім рэжымам. Гэта дапама-
гае кансэрваваць сытуацыю ў Беларусі, узмацняе 
легітымнасьць Лукашэнкі», — заявіў «Радыё Сва-
бода» сустаршыня Палітычнай рады Аб’яднаных 
дэмакратычных сілаў, кіраўнік Аб’яднанай грама-
дзянскай партыі Анатоль Лябедзька.

Тым ня менш 17 красавіка Карэл Шварцэн-
бэрг, кіраўнік дыпляматычнага ведамства Чэ-
хіі — краіны, што старшынюе ў ЭЗ, прывёз у 
Менск і ўручыў Лукашэнку капэрту з запра-
шэньнем на саміт у Празе, прызначаны на 7 
траўня. Пазьней эўракамісарка Бэніта Фэрэра- 

Вальднэр патлумачыла, што гаворка ідзе пра за-
прашэньне Беларусі як краіны, а не канкрэтна 
яе прэзыдэнта.

Такім чынам, узьнікла новая інтрыга: ці ска-
рыстаецца Лукашэнка фармальнай магчымасьцю 
ўзначаліць беларускую дэлегацыю ў Празе?

Як адзначаюць аналітыкі, зь ягонага гледзішча 
тут ёсьць як меркаваньні «за», так і меркаваньні 
«супраць». У прыватнасьці, беларускі кіраўнік 
не зацікаўлены лішні раз раздражняць Маскву. 
Ёсьць таксама засьцярога патрапіць пад абструк-
цыю, абяцаную кім- кольвек з эўрапейскіх палі-
тыкаў. Так, прэзыдэнт Чэхіі Вацлаў Клаўс заявіў, 
што не падасьць Лукашэнку рукі і не запросіць 
яго ў сваю рэзыдэнцыю. Намер рэзка высту-
піць супраць аўтарытарнага беларускага лідэра ў 

N e w s l e t t e r 17.04.2009 — 23.04.2009www.Belarus-Live.eu

Чэскі сэнатар:  
«Мы не павінны дазволіць 
Лукашэнку пакінуць 
самалёт»

Пры ўезьдзе ў Беларусь 
замежнікі павінны 
мець мэдстрахоўку 
на 5000 эўра

У Беларусі зьявяцца 
апазыцыянэры- 

антыкрызысныя 
агітатары

Беларускія ўлады 
выставілі на продаж 
у Нямеччыне 500 
прадпрыемстваў

Больш за палову 
беларусаў з- за крызысу 
перайшлі на таньнейшыя 
прадукты і рэчы

17 красавіка вырашылася інтрыга, якая не-
калькі тыдняў напружвала журналістаў 
ды апазыцыю: ці атрымае Аляксандар 

Лукашэнка запрашэньне на ўстаноўчы саміт но-
вай праграмы Эўразьвязу «Ўсходняе партнэрства»?

Напярэдадні знакавыя фігуры з апазыцыі апэ-
ля валі да структураў ЭЗ з заклікам не рабіць та-
кой памылкі.

«Запрашэньне Лукашэнкі ў Прагу азначае пад-
пі сань не Эўразьвязам акту аб палітычнай ка пі-

выпадку ягонага прыезду на саміт раней выказваў 
і кіраўнік нідэрляндзкай дыпляматыі Максім 
Фэрхаген.

Зь іншага боку, на думку экспэртаў, варта 
ўлічваць амбіцыйнасьць Лукашэнкі, ягоную пра-
гу атрымаць рэванш за гады ізаляцыі.

23 красавіка ён, як падаецца назіральнікам, 
запусьціў спробны шар, зандуючы рэакцыю 
Эўропы на свой магчымы прыезд у Прагу. 

«Дайшло да драбязы: за-
прашаць Лукашэнку ў Пра-
гу або не запрашаць?  — 
зазначыў ён з трыбуны 
Авальнай залі Дому ўраду, 
камэнтуючы цяжкасьці ў 
наладжваньні дачыненьняў 
з Эўразьвязам. — А як зра-
біць, каб і запрасіць, і не за-
прасіць? Паважаныя сябры, 
хачу шчыра сказаць перад тварам прысутных тут 
дыпляматаў. Калі камусьці, хоць аднаму чалаве-
ку, будзе ў Празе 7 траўня вельмі некамфортна ад 
таго, што там будуць прадстаўнікі Беларусі, вы не 
запрашайце нас. Мы ня будзем прасіцца, мы пе-
ратрываем, калі вам гэта некамфортна або нявы-
гадна. Рабіце так, як вам зручна. Калі вам вельмі 
зручна, каб мы там былі, але не Лукашэнка, вы 
таксама мне скажыце».

Такім чынам, робяць выснову камэнтатары, 
кіраўнік Беларусі, бадай, яшчэ ня вызначыў для 
сябе на 100%, ці варта яму зьяўляцца ў чэскай 
сталіцы.

Зрэшты, на думку шэрагу аналітыкаў, апазыцыя 
і прэса разадзьмулі ў гэтым выпадку пэрсаналь-
нае пытаньне. «Праз два месяцы ўсе забудуць, 
быў ці ня быў Лукашэнка ў Празе», — зазначае 
палітоляг Валер Карбалевіч.

У сваю чаргу, ягоны калега Андрэй Фёдараў 
падкрэсьлівае, што «можна зразумець пачуцьці 
тых, хто катэгарычна выказваецца супраць гэтага 
кроку. Але варта нагадаць, што Савецкі Саюз быў 
у значна большай ступені дыктатарскім рэжымам. 
Тым ня менш Брэжнеў езьдзіў па ўсім сьвеце і 
сустракаўся, напрыклад, зь лідэрамі ЗША, Вялі-
кай Брытаніі, Францыі, ФРН».

Экспэрты падкрэсьліваюць: ужо самой паліты-
кай прымірэньня з афіцыйным Менскам, уклю-
чэньнем Беларусі ва «Ўсходняе партнэрства» Бру-
сэль дэ- факта выдаў кіраўніцтву краіны пропуск 
у Стары Сьвет. Паказальна, што яшчэ да пра-
скага саміту Аляксандра Лукашэнку чакаюць у 
Рыме. Са словаў прадстаўніка Ватыкану Фэдэры-
ка Лямбардзі, 27 красавіка прэзыдэнта Беларусі 
прыме папа Бэнэдыкт XVI.

Як пішуць італьянскія выданьні, магчымая 
сустрэча можа стаць паваротным пунктам у да-
чыненьнях паміж Менскам ды Ватыканам. Бела-
рускія ж аналітыкі кажуць пра амбіцыйны плян 
Лукашэнкі зладзіць на тэрыторыі сваёй краіны 
сустрэчу пантыфіка з патрыярхам Рускай пра-
васлаўнай царквы.

Гэта абяцае беларускаму кіраўніку ляўры ма-
дэратара гістарычнага дыялёгу канфэсіяў. Так ці 
іначай, ужо сам візыт да папы рымскага здольны 

падвысіць ягоны рэйтынг сярод каталікоў Бела-
русі, зь якімі да апошняга часу стасункі ва ўлады 
былі няпростыя.

Такім чынам, табу на візыты Лукашэнкі ў 
Эўропу зьнятае, падкрэсьліваюць экспэр-
ты. І цяпер на першы плян выходзяць іншыя 
пытаньні. Наколькі здольны пераўтварыць Бе-
ларусь працэс нармалізацыі дачыненьняў з 
ЭЗ, і ў прыватнасьці — удзел ва «Ўсходнім пар-
тнэрстве»? Якімі ёсьць межы інтэграцыі кра-
іны ў Эўропу пры цяперашнім палітычным рэ-
жыме? І наколькі здольны мяняцца сам рэжым 
пад ціскам новых чыньнікаў — крызысу, шэрагу 
патрабаваньняў Расеі, неабходнасьці рабіць дроб-
ныя саступкі Эўропе?

У пэўнай ступені адказы на гэтыя пытаньні даў 
сам Лукашэнка, выступаючы 23 красавіка з тра-
дыцыйным штогадовым пасланьнем народу ды 
парлямэнту.

Ён абверг пагалоску, што нібыта нейкая групоўка 
ў атачэньні прэзыдэнта падштурхоўвае яго да ады-
ходу ад Расеі ды збліжэньня з ЭЗ. «Родныя мае, су-
пакойцеся! Я яшчэ здольны прымаць рашэньні ў 
гэтай краіне. Я яшчэ не адзін год магу гэта рабіць... 
Прэзыдэнт цалкам у нармальных кандыцыях», — 
цытуе выступоўцу агенцыя БелаПАН.

Аналітыкі падкрэсьліваюць жаданьне афіцый-
нага кіраўніка давесьці намэнклятуры ды элек-
тарату, што ён па- ранейшаму цалкам кантралюе 
сытуацыю ў краіне і замежную палітыку. Таксама 
адметна, што Лукашэнка абвінаваціў у фінансава- 

эканамічным крызысе Захад, а найважнейшымі 

чыньнікамі пераадоленьня крызысных наступ-
стваў у беларускай эканоміцы назваў жорсткую 
дысцыпліну, патрабавальнасьць да кадраў, экано-
мію ды ашчаднасьць.

«Пра эканамічную лібэралізацыю згадвала-
ся між іншым і ня ў першую чаргу, — адзначае 
палітоляг Валер Карбалевіч. — Уражаньне такое, 
што кіраўніцтва краіны разьлічвае вырашаць 
вострыя фінансава- эканамічныя праблемы пе-
раважна пры дапамозе старога інструмэнтарыю, 
у межах ранейшай мадэлі».

Экспэрт падкрэсьліў, што палітычную лібэ-
ралізацыю Лукашэнка, як вынікае зь ягонага вы-
ступу, тым болей ладзіць не зьбіраецца.

«Фактычна беларускі афіцыйны кіраўнік паць-
вердзіў высновы палітолягаў, што ён будзе ба-
лянсаваць між Масквой ды Эўропай, выціскаць з 
«Усходняга партнэрства» практычныя выгады, па 
магчымасьці адкідаючы каштоўнасныя пытаньні, 
пра якія хоць і рэдукавана, але працягвае нагад-
ваць Эўразьвяз», — рэзюмуе аналітык Аляксан-
дар Класкоўскі.

Галоўная ж выснова з выступу афіцыйнага кі-
раўніка, на думку экспэрта, палягае ў тым, што 
«Лукашэнка наважаны да апошняга вы ка рыс-
тоўваць рэсурс створанай ім аўта рытарнай 
мадэлі. Як у эканоміцы, так і ў палітыцы, і ў 
грамадзкім жыцьці. Пытаньне ў тым, наколькі 
вялікі гэты рэсурс. І што можа быць у выпад-
ку, калі крызысныя наступствы акажуцца болей 
разбуральнымі, чым бачыцца канструктару сы-
стэмы».

Што ж да «Усходняга партнэрства», то, павод-
ле словаў палітоляга Андрэя Фёдарава, «пакуль 
цяжка гаварыць пра ягоную сьветлую будучы-
ню»: занадта ўжо сур’ёзныя праблемы паўсталі 
перад Эўразьвязам, як, урэшце, і перад усім сьве-
там. «Але праграма дае Беларусі шанец наблізіцца 
да аб’яднанай Эўропы, — лічыць экспэрт. — Хоць 
з шэрагу прычынаў гэты шлях наша краіна будзе 
праходзіць цяжка і марудна».

 [ ПАЛІТЫКА

Чэскі сэнатар:  
«Мы не павінны дазволіць 
Лукашэнку пакінуць самалёт»

Кіраўнік камісіі чэскага Сэнату па 
падтрымцы дэмакратыі ў сьвеце 
Ўласьціміл Сэгнал (Vlastimil Sehnal) 
выступіў супраць прыезду беларускага 
кіраўніка Аляксандра Лукашэнкі ў Прагу.

Пазыцыю Сэгнала падтрымалі і іншыя сябры ка-
місіі. Яны выказалі сваю рэзкую нязгоду ў сувязі 

з запрашэньнем Лукашэнкі міністрам Карэлам 
Шварцэнбэргам.

Паводле Сэгнала, чэхі вітаюць праграму «Ўс-
ход няе партнэрства» ды іншыя намаганьні ЭЗ па 
стрымліваньні расейскага ўплыву на суседнія зь 
ёй постсавецкія краіны, уключна зь Беларусьсю. 
Аднак, адзначыў палітык, ягоная камісія валодае 
шматлікімі фактамі перасьледу апанэнтаў Лука-
шэнкі.

«Яшчэ не настаў час, каб Лукашэнка мог гуляць па 
вуліцах Прагі», – лічыць сэнатар і дадае: «Мы про-
ста не павінны дазволіць яму пакінуць самалёт».

Радыё Свабода

 [ АФІЦЫЙНА

Пры ўезьдзе ў Беларусь 
замежнікі павінны мець 
мэдстрахоўку на 5000 эўра

Беларускія ўлады падвысілі 
ліміт па полісе мэдычнага 
страхаваньня для замежнікаў, 
якія прыяжджаюць у Беларусь, зь 
5 тысяч даляраў да 5 тысяч эўра.

Гэтыя зьмены прадугледжаныя ўказам Лука-
шэнкі № 205 ад 16 красавіка. Указ усталёўвае, 
што замежныя грамадзяне пры ўезьдзе ў Беларусь 
абавязаныя мець дамову абавязковага мэдычна-
га страхаваньня, якая павінна прадугледжваць 
страхавую суму (ліміт адказнасьці) не ніжэй за 
5 тысяч эўра.

Адпаведна, падвысіліся і страхавыя ўнёскі па 
абавязковым мэдычным страхаваньні замежнікаў, 
якія часова знаходзяцца або часова пражываюць 
у Беларусі, таму што яны цяпер будуць таксама 
выплачвацца ў эўра (памер ставак той жа, але ра-
ней ён быў усталяваны ў далярах ЗША, адпаведна 
стаўкі павялічыліся на курсавую розьніцу эўра/
даляр).

ПРАЙМ- ТАСС

 [ АПАЗЫЦЫЯ

У Беларусі зьявяцца 
апазыцыянэры- антыкрызысныя 
агітатары

Антыкрызысных агітатараў будуць 
рыхтаваць Аб’яднаныя дэмакратычныя 
сілы. У іх задачу ўваходзіць 
прапаганда сярод насельніцтва 
Антыкрызыснай плятформы АДС. 

Паводле слоў старшыні Аб’яднанай грамадзян-
скай партыі Анатоля Лябедзькі, да канца вясны 
плянуецца надрукаваць каля 500 тысяч улётак 
і брашур з інфармацыяй пра Антыкрызысную 
плятформу АДС.

Дарэчы, 24 красавіка Станіслаў Багданкевіч 
плянуе агучыць асноўныя яе палажэньні на 
пасяджэньні Грамадзка- кансультацыйнай рады 
пры Адміністрацыі прэзыдэнта. 

БелаПАН

 [ ЭКАНОМІКА

Беларускія ўлады выставілі 
на продаж у Нямеччыне 500 
прадпрыемстваў

Дэлегацыя Беларусі прывезла 
на Гановерскі кірмаш сьпіс з 500 
прадпрыемстваў, якія прапаноўваюцца 
для прыватызацыі.

Як паведамляе «Нямецкая хваля», Менск прапа-
ноўвае інвэстарам, апроч іншага, набыць рыбную 
фэрму ў Берасьці, абутковую фабрыку ў Гомелі, 
пастаўшчыка камплектуючых для чыгункі, энэр-
гаразьмеркавальныя прадпрыемствы, вытворцаў 
вылічальнай тэхнікі.

У цяперашні час дзьве траціны прадпрыемстваў 
у Беларусі застаюцца ў дзяржаўнай уласнасьці. 
Таму рашэньне пра продаж сотняў прадпры-
емстваў, відавочна, далося краіне няпроста. Але 
скарачэньне ўскосных датацыяў з боку Расеі, такіх 
як узняцьце коштаў на энэрганосьбіты, і экана-
мічны крызыс прымусілі Аляксандра Лукашэнку 
зьмяніць сваю пазыцыю адносна таго, што дзяржа-
ва зьяўляецца найбольш эфэктыўным уласьнікам.

На сёньняшні дзень Беларусь застаецца адной 
зь нешматлікіх белых плямаў на інвэстыцыйнай 
мапе Эўропы. З- за міжнароднай ізаляцыі дзяржа-
вы замежныя інвэстыцыі заставаліся на мінімаль-
ным узроўні.

Хартыя’97

Больш за палову беларусаў 
з- за крызысу перайшлі на 
таньнейшыя прадукты і рэчы

Больш за 60% жыхароў Беларусі ў 
апошнія два- тры месяцы сталі купляць 
таньнейшыя прадукты харчаваньня 
і прадметы першай неабходнасьці.

Да такіх высноваў прыйшлі экспэрты сацыя ля гіч-
нага цэнтру «Люстэрка- Інфо». І толькі 8,4% апы та-
ных кажуць, што эканоміць пакуль не пачалі.

Паводле вынікаў дасьледаваньня, самыя ашчад-
ныя – жыхары Магілёўскай вобласьці (44% апы-
таных імкнуцца купляць таньнейшыя прадукты і 
тавары). Менш усяго задумваюцца пра тое, зь якой 
хуткасьцю худнее гаманец, у Віцебскай вобласьці і 
ў Менску (не заўважылі, што сталі купляць таннае, 
17,7 і 11,3% адпаведна).У эканомным рэжыме пачалі 
жыць у асноўным тыя, каму больш за 60 год (42,1%), 
і тыя, каму зараз ад 40 да 49 (36,4%). Тых, хто ня стаў 
з- за крызысу купляць таньнейшыя прадукты і тава-
ры, больш сярод моладзі ва ўзросьце 18-24 год. 

Комсомольская правда в Беларуси

http://www.prime-tass.by
http://belapan.com
http://www.charter97.org
http://kp.by


There are various sites devoted to events in 
Belarus, which are, however, little known in 

Western Europe, and among people dealing with 
politics towards Belarus who do not understand 

the Russian or Belarusian languages.
The site belarus-live fills this gap. The site 
allows to order weekly reception of news 
in English, Polish, Belarusian, Russian.

польская дапамога

